
1. Aðdragandi og afmörkun skipulagssvæðis 
1.1 Aðdragandi 
Fjölbrautaskóli Norðurlands vestra (FNV) hefur starfrækt iðnnám í verknámshúsnæði á Skagfirðingabraut 
26 á Sauðárkróki. Húsið á lóðinni var byggt árið 1980 og er í daglegu tali nefnt Verknám. Byggt var við húsið 
árið 2010. Skólastarf FNV hefur dafnað vel á síðustu árum og samkvæmt ársskýrslu skólans árið 2022 var 
fjöldi nemenda haustið 2022 orðinn 703 nemendur og hafði þá aukist um 257 frá haustinu 2018, sem nemur 
tæplega 58 % aukningu.  
Fyrir liggur skýrsla, unnin af Framkvæmdasýslunni – Ríkiseignum (FSRE), dags. maí 2024, um 
verknámsaðstöðu Fjölbrautarskólans á Norðurlandi vestra. Í skýrslunni er gerð frumathugun, með 
tilheyrandi greiningum, á verknámsaðstöðu FNV og mögulegum lausnum. Í skýrslunni kemur fram að aðeins 
sé um einn valkost að ræða, til að bæta verknámsaðstöðu, og hann er viðbygging við núverandi húsnæði 
ásamt breytinga á núverandi húsnæði. Í skýrslunni segir jafnframt að þörf sé á 1.400 m² viðbyggingu.1 
Skýrslan verður höfð til til hliðsjónar við vinnslu skipulagsins. 
Fyrirhugað er að stækka húsnæði verknámshúss FNV og kallar sú framkvæmd á gerð deiliskipulags fyrir 
lóðina.Hér fer lýsing skipulagsverkefnis. 
1.2 Skipulagssvæðið 
Afmörkun skipulagssvæðisins er sýnd á myndkorti hér að ofan. Svæðið afmarkast af göngustíg að sunnan 
og vestan og Sæmundarhlíð að norðan. Að austan nær svæðið að miðri Skagfirðingabraut og liggur þar að 
vesturmörkum skipulagssvæðis mjólkursamlagsreitsins. Skipulagssvæðið er um 13.657 m² að stærð.  
2. Helstu forsendur 
2.1 Staðhættir og atvinnulíf 
Skagafjörður er rúmlega 40 km langur fjörður fyrir miðju norðurlandi. Samnefndur dalur er um það bil 110 
km frá botni fjarðarins í beinni loftlínu upp á Hofsjökul. Sjálft héraðið er um það bil 50 km að lengd áður en 
það skiptist í dali sem ná inn á hálendið. Að norðanverðu er breidd undirlendis 5-10 km. 
Sauðárkrókur er einn af fimm þéttbýlisstöðum sem skilgreindir eru í aðalskipulagi Sveitarfélagsins 
Skagafjarðar 2020-2035 og í vinnslutillögu aðalskipulags Skagafjarðar 2025-2040. Krókurinn er jafnframt 
fjölmennasti þéttbýlisstaðurinn í sveitarfélaginu. Helstu atvinnuvegir í þéttbýlinu eru verslun, iðnaður, 
þjónusta og ferðaþjónusta. Í dreifbýlinu næst Króknum eru landbúnaður og ferðaþjónusta stærstu 
atvinnuvegirnir. Þann 1. janúar 2024 voru íbúar Sauðárkróks 2.609 talsins og hafði þá fjölgað um 36 frá 
árinu áður og um 62 á 10 ára tímabili. Á síðustu 10 árum fjölgaði íbúum á milli ára, nema árin 2015 og 
20222. Íbúafjöldi 1. janúar 2025 liggur ekki fyrir. 
Skipulagssvæðið liggur á milli neðri og efri bæjarhlutanna á Sauðárkróki, við stærstu gatnamótin í bænum 
þar sem Skagfirðingabraut, Sæmundarhlíð og Hegrabraut mætast. Þá rennur Sauðá meðfram 
skipulagssvæðinu, að vestanverðu. Innan skipulagssvæðisins er verknámshús FNV, eins og áður segir, á lóð 
Skagfirðingabrautar 26. Hnitsett afmörkun liggur ekki fyrir en skráð stærð lóðarinnar er 7.004 m². Aðkoma 
inn á lóðina er af Sæmundarhlíð.  
Lagnir og strenglagnir liggja um svæðið. Skipulagið mun ekki standa í vegi fyrir því ef veitufyrirtæki vilja 
færa sínar lagnir vegna uppbyggingaráforma. 
2.2 Gagnaöflun og greining forsendna 
Forsendu- og gagnaöflun hefur að einhverju leyti farið fram við undirbúningsvinnu og vinnu við 
skipulagslýsingu. Þá verður áðurnefnd frumathugun forsenda í skipulagsvinnunni. Verði þörf á frekari 
gagnaöflun mun hún fara fram samhliða vinnu við skipulagstillöguna. 
Skilmálar eins og nýtingarhlutfall, eða hámarksbyggingarmagn lóða, hámarksbyggingarhæð o.fl. verða 
ákvarðaðir þegar helstu stærðir og forsendur liggja fyrir. 
2.3 Staða skipulags 
Landsskipulagsstefna 2024-2038 
Fyrirhugað deiliskipulag snertir helst markmið B, velsæld samfélags, og C, samkeppnishæft atvinnulíf, í 
landsskipulagsstefnu 2024-2038. Hér er um að ræða deiliskipulag í þéttbýli og því farið eftir tilmælum 
landskipulagsstefnu þar um. 
 
 

 
Aðalskipulag 
Í gildandi aðalskipulagi Sveitarfélagsins Skagafjarðar 2020-2035 er svæðið innan samfélagsþjónustusvæðis 
nr. S-402. Engin verndarsvæði eru innan skipulagssvæðis en gönguleið liggur inn fyrir suðvesturhorn 
svæðisins. 
Í töflu 4.9, yfir samfélagsþjónustusvæði (S) á Sauðárkróki og byggingarmagn, í greinargerð aðalskipulags 
kemur eftirfarandi fram um S-402: 

Nr. Staður Stærð [ha] Núverandi (m²) Leyfilegt (m²) 
S-402 Fjölbrautarskóli Norðurlands vestra – verknámshús 1,4 1.594 3.000 

Um S-402 segir enn frekar: 
„Neðan við Heilbrigðisstofnunina við Sauðárhæð og við bakka Sauðár er Fjölbrautarskóli Norðurlands vestra 
(S-402/S-403). Skólinn býður fram bóknám, verknám, starfsnám og heimavistarþjónustu. Nemendu[r] hafa 
verið um 500 talsins að jafnaði undanfarin ár. Heimavistin rúmar allt að 150 manns. Starfsemi skólans er í 
tveimur byggingum; bóknámshúsi og verknámshúsi og heimavist er við Skagfirðingabraut 24 ofan 
íþróttahússins og Árskóla. Rými er til stækkunar við byggingar Fjölbrautarskólans og heimavistina. 
Fjölbrautarskóli Norðurlands vestra hefur sett sér markmið um að bjóða upp á fjölbreytt bók-, iðn- og 
starfsnám í takt við þarfir íbúa og atvinnulífs á svæðinu. Horft er til sóknar á sviði matvælaframleiðslu, 
plastiðna, ferðamennsku og annarra þeirra sviða sem eftirspurn er eftir hverju sinni til viðbótar hefðbundnu 
námi til stúdentsprófs og námi í einstökum iðngreinum. Með hliðsjón af því er talin þörf á að byggja upp 
fjölnota húsnæði sem auðvelt er að breyta með mismunandi þarfir einstakra námsleiða í huga.“3 
Ákvæði eru eftirfarandi: 

 „Gert er ráð fyrir mögulegri viðbótaruppbyggingu til að þróa áfram starfsemi þjónustustofna á 
Sauðárkróki; Árskóla og Fjölbrautarskóla Norðurlands vestra og Heilbrigðisstofnun Norðurlands.  

 Við hönnun og uppbyggingu þjónustustofnana skal lögð áhersla á öruggt og gott aðgengi allra, sbr. 
kröfur um algilda hönnun. Einnig skal stutt við sjálfbæra ferðamáta með góðum tengslum við 
stígakerfi og hjólastæði við byggingar.  

 Helstu mennta- og heilbrigðisstofnanir sveitarfélagsins eru staðsettar miðlægt á Sauðárkróki og eru 
áberandi kennileiti í bænum. Vanda skal til hönnunar nýbygginga, viðbygginga og umhverfisfrágangs 
á lóðum stofnanna.“3  

Skipulagsreglugerð 
Í skipulagsreglugerð nr. 90/2013 eru svæði samfélagsþjónustu (S) skilgreint sem „Svæði fyrir stofnanir og 
fyrirtæki sem óháð eignaraðild veita almenna þjónustu við samfélagið, svo sem menntastofnanir, 
heilbrigðisstofnanir, menningarstofnanir, félagslegar stofnanir, trúarstofnanir og aðrar þjónustustofnanir 
ríkis, sveitarfélaga eða annarra aðila.“4 
Tillaga að deiliskipulagi verður unnin á grundvelli þessara ákvæða skipulagsreglugerðar nr. 90/2013. 
Deiliskipulag 
Ekkert deiliskipulag er í gildi fyrir svæðið. 
Minjavernd 
Fyrir liggur fornleifaskráning Byggðasafns Skagfirðinga fyrir Sauðá í Borgarsveit, unnin af Guðmundi St. 
Sigurðarsyni, Guðnýju Zoëga, Katrínu Gunnarsdóttur og Sigríði Sigurðardóttur árið 2005.5 Engar minjar eru 
skráðar innan skipulagssvæðis en leitað verður umsagnar minjavarðar við skipulagslýsingu þessa og á 
öðrum stigum í vinnslu skipulagstillögunnar ef þörf krefur. 
2.4 Tengsl við aðrar áætlanir 
Ekki eru tengsl við aðrar áætlanir og engar þekktar náttúruvár ná inn á skipulagssvæðið. 
2.5 Brunavarnir 
Einn brunahani er innan skipulagssvæðis, við norðausturhorn svæðisins hjá gatnamótum 
Skagfirðingabrautar og Sæmundarhlíðar. Lagt er til að settur verið annar brunahani, sunnarlega á 
skipulagssvæðinu í samráði við brunavarnir Skagafjarðar, sem er meðal umsagnaraðila. 
3.  Umhverfisáhrif 
Deiliskipulagstillagan hefur að markmiði að taka tillit til umhverfisverndarsjónarmiða og stuðla að 
jákvæðum áhrifum á umhverfið. 

Áformaðar framkvæmdir innan skipulagssvæðisins eru ekki líklegar til að hafa í för með sér umtalsverð 
umhverfisáhrif samanber lög nr. 111/2021 um mat á umhverfisáhrifum framkvæmda og áætlana. 
Umhverfismat skv. 5.4.1. gr. skipulagsreglugerðar nr. 90/2013 verður unnið við gerð deiliskipulagsins.  
4. Viðfangsefni, markmið, samráð og skipulagsferill 
4.1 Viðfangsefni 
Helsta viðfangsefni fyrirhugaðs deiliskipulags verður að skapa grundvöll fyrir FNV til að geta eflt húsakost til 
að halda úti öflugu og samkeppnishæfu verknámi. Lóðamörk og byggingarreitir verða skilgreindir ásamt því 
að settir verða skipulags- og byggingarskilmálar fyrir lóðina. Sbr. ákvæði aðalskipulags þarf að horfa til 
þeirrar sérstöðu sem staðsetning lóðarinnar hefur, miðlægt í bænum, innan um aðrar menntastofnanir og 
sem áberandi kennileiti. 
4.2 Markmið 
Markmið fyrirhugaðrar deiliskipulagstillögu eru: 

 Skilgreina lóðamörk og byggingarreiti sem henta uppbyggingaráformum FNV, 
 Skapa grundvöll fyrir FNV til að halda áfram að vaxa og dafna sem eftirsóttur framhaldsskóli, 
 Setja skipulags- og byggingarskilmála í samræmi við stefnu sveitarfélagsins og áform lóðarhafa, 

4.3 Kynningar og samráð 
Skipulagslýsing verður lögð fyrir skipulagsnefnd Skagafjarðar og sveitarstjórn. Að fengnu samþykki verður 
hún send Skipulagsstofnun og öðrum umsagnaraðilum. Skipulagslýsingin verður aðgengileg á vef 
skipulagsgáttar, www.skipulagsgatt.is, auglýst í blöðum og höfð til sýnis í Ráðhúsi Skagafjarðar að 
Skagfirðingabraut 21, 550 Sauðárkróki á opnunartíma. Lýsingin verður einnig aðgengileg á heimasíðu 
sveitarfélagsins www.skagafjordur.is. Með því er umsagnaraðilum gefinn kostur á að leggja fram sjónarmið 
og ábendingar, á upphafsstigi skipulagsvinnunnar, sem gagnast gætu skipulagsgerðinni. Ábendingar og 
umsagnir skal leggja inn á málið á www.skipulagsgatt.is. Málsnúmer kemur fram í auglýsingu 
skipulagslýsingar. Þeir sem ekki eiga kost á því að skila umsögnum á skipulagsgáttina skulu skila þeim 
skriflega í Ráðhús Skagafjarðar eða í tölvupósti á netfangið skipulagsfulltrui@skagafjordur.is. Frestur til að 
skila inn athugasemdum kemur fram í auglýsingu. 
Tillaga að deiliskipulagi verður síðan auglýst í samræmi við ákvæði skipulagslaga nr. 123/2010.  
 
Samráðs- og umsagnaraðilar verða : 

 Skipulagsstofnun 
 Minjastofnun Íslands 
 Heilbrigðiseftirlit Norðurlands vestra 
 Menntamálaráðuneytið 
 Framkvæmdasýslan-Ríkiseignir (FSRE) 
 Fjölbrautarskóli Norðurlands vestra 
 Brunavarnir Skagafjarðar 
 Skagafjarðarveitur 
 Míla 
 Rarik 

4.4 Tíma og verkáætlun 
 Október 2025: Skipulagslýsing tekin fyrir í skipulagsnefnd Skagafjarðar. 
 Október 2025: Skipulagslýsing tekin fyrir í sveitarstjórn Skagafjarðar. 
 Október 2025: Skipulagslýsing send Skipulagsstofnun og umsagnaraðilum til umfjöllunar, auglýst á 

vef sveitarfélagsins og skipulagsgáttar og í blöðum, umsagnartími 3 vikur.  
 Nóvember 2025: Athugasemdafrestur skipulagslýsingar rennur út. 
 Nóvember 2025: Tillaga á vinnslustigi tekin fyrir í skipulagsnefnd Skagafjarðar. 
 Nóvember 2025 : Tillaga á vinnslustigi lögð fyrir sveitarstjórn Skagafjarðar. 
 Nóvember 2025 : Vinnslutillaga deiliskipulag kynnt fyrir hagsmunaðilum og íbúum með auglýsingu 

í 2-3 vikur. 
 Desember 2025 : Tillaga að deiliskipulagi tekin fyrir í skipulagsnefnd og sveitarstjórn. 

 Desember 2025 : Tillaga að deiliskipulagi auglýst og höfð til sýnis í Ráðhúsi Skagafjarðar, heimasíðu 
sveitarfélagsins www.skagafjordur.is og á  vef skipulagsgáttar www.skipulagsgatt.is. Auglýsingatími 
6 vikur. 

 Janúar/Febrúar 2026 : Athugasemdafresti lýkur. Yfirferð og úrvinnsla athugasemda. 
 Febrúar 2026: tillaga að deiliskipulagi samþykkt og svör send þeim sem gerðu athugasemdir. 
 Febrúar/Mars 2026 : Afgreiðsla Skipulagsstofnunar og birting í B-deild Stjórnartíðinda. 

